
Dyddiad cyhoeddi:  18 Awst 2025

Cais Rhyddid Gwybodaeth 212/25

Rydych chi wedi gofyn y canlynol i ni…

A oes unrhyw symud ymlaen neu wybodaeth am yr orsaf drenau arfaethedig ar gyfer Sain Tathan?

YMATEB

Mae gorsaf Sain Tathan yn orsaf newydd arfaethedig i wasanaethu'r gymuned leol a pharc busnes Bro Tathan, ac mae'n un o uchelgeisiau Cyngor Bro Morgannwg. 

Comisiynwyd gwaith dichonoldeb rhagarweiniol i ystyried gorsaf newydd yn Sain Tathan gan Gyngor Bro Morgannwg yn 2022. Nododd yr astudiaeth sawl (4) lleoliad posibl ar gyfer gorsaf ond nid oedd yn cynnwys unrhyw ddyluniadau peirianyddol i gadarnhau dichonoldeb technegol y lleoliadau hyn, nac yn archwilio costau a manteision tebygol. 

Ers hynny, mae Trafnidiaeth Cymru wedi gwneud rhywfaint o amcangyfrif cychwynnol o'r galw sy'n dangos bod gan Sain Tathan botensial ar gyfer lefelau teithwyr tebyg i orsafoedd presennol cyfagos, ond mae'n debygol y byddai ei hyfywedd yn dibynnu ar ddatblygiadau ychwanegol sydd yn yr arfaeth yng nghyffiniau'r orsaf i gynhyrchu digon o alw gan deithwyr. Ar y sail hon, ystyrir y byddai Achos Busnes Amlinellol Strategol - Cam 1 WelTAG yn fuddiol er mwyn deall cyfleoedd, posibiliadau peirianneg, costau a manteision gorsaf newydd yn well. 

Fodd bynnag, nid oes cyllid wedi'i ddyrannu ar hyn o bryd ac nid oes gwaith datblygu ar y gweill.


Gobeithio y bydd yr wybodaeth hon yn ddefnyddiol i chi.

Yn gywir,  
 
Trafnidiaeth Cymru (TrC)

Hawliau Apelio
Os ydych chi’n anhapus â’r ffordd y cafodd eich cais ei drin a’ch bod chi’n dymuno gwneud cwyn neu wneud cais am adolygiad o’n penderfyniad, ysgrifennwch at y Pennaeth Rhyddid Gwybodaeth naill ai yn Trafnidiaeth Cymru, 3 Llys Cadwyn, Pontypridd, CF37 4TH neu freedomofinformation@tfw.wales. Rhaid i’ch cais gael ei gyflwyno cyn pen 40 diwrnod gwaith ar ôl derbyn y llythyr hwn. Os nad ydych chi’n fodlon ar ganlyniad yr adolygiad mewnol, mae gennych hawl i wneud cais yn uniongyrchol i’r Comisiynydd Gwybodaeth am benderfyniad. 
Gallwch chi gysylltu â’r Comisiynydd Gwybodaeth yn Swyddfa’r Comisiynydd Gwybodaeth, Wycliffe House, Water Lane, Wilmslow, Cheshire, SK9 5AF neu gallwch chi gysylltu â Swyddfa’r Comisiynydd Gwybodaeth drwy adran ‘Gwneud Cwyn’ eu gwefan ar y ddolen hon: https:/ico.org.uk/make-a-complaint/ 
Yr adran berthnasol i’w dewis fydd "Gwybodaeth Swyddogol neu Gyhoeddus".

